
		Abstract

		Urdu Abstract: خواجہ فیروز الدین احمد (بی اے، بار ایٹ لاء) میونسپل کمشنر لاھور دی صدارت وچ انجم حمایت اسلام لاھور دے سالانہ جلسہ وچ پڑھی گئی اے نظم مسلماناں نوں اپنے بیتے ویلے دی یاد بڑے ای دلوں نکلے اکھراں نال بابائے پنجابی قابل صد احترام جناب ڈٓاکٹر فقیر محمد فقیر، اللہ اونہاں تے اپنیاں رحمتاں دی بارش ہمیشہ ہمیش کردہ روے تے سوہنے رسول ﷺ ولوں اونہاں واسطے ہمیشہ ہمیش لئی مغفرت تے صدا بہار برکتاں ہوندیاں رہن۔ اونہاں دی ساری حیاتی اللہ اوچی شان والے تے اونہاں دے رسول، حبیب تے آخری نبی ﷺ دی غیر مشروط اطاعت تے اتباع تے اولی الامر جیہڑے اللہ اوچی شان والے دے تے اللہ دے آخری نبی ﷺ تے رسول جنہاں اللہ دا آخری پیغام بڑا ہی بزرگ قرآن پاک دنیا دے کل انساناں دی بہتری، چنگیائی تے اونہاں دے آپس وچ رویے تے سلوک نوں سدھارن لئی آپ ﷺ دے قلب اطہر تے نازل کیتا تے بڑے ای صادق تے امین تے فرشتیاں دے سردار دے ذریعے بھیجیا تے او لوگ وی پورے صدق دل نال حضور پاک ﷺ تے ایمان لے آئے تے ساری حیاتی اونہاں ﷺ دے ہی ہو کے گزاری تے اج ساری دنیا وچ رحمت، برکت تے رب دی عطاواں دی روشنی، عقل دا نور، علم نال محبت، جہالت نال نفرت تے اپنے تو وڈیاں دی خدمت دا جذبہ تے اپنے تو نکیاں نال پیار، ماتحتاں عورتاں تے غلاماں تے اونہاں دے علاوہ کل مخلوق دے حق حقوق دا جاننا، سمجھنا، ویلے سر پورا پورا ادا کرنا،  جے رب توفیق دتی ہووے تے اپنی لوڑ چھڈ کے فیر وی دوجیاں دی منگ نہ موڑنا تے اپنے اندر برداشت، تحمل سہ لینا، ہر اک نوں چنگی گل ای سمجھاناں تے کسے دی برائی نہ سننا نہ سنانا، جیاں خصلتاں، خوبیاں، اچھائیاں، نیکیاں، بہتریاں پیدا کر لینا، تے ہر لمحے اے گل یاد رکھنا کہ میں اپنے اللہ سوہنی شان والے دا اک عاجز تے مسکین بندہ آں ہاں تے جو کج وی میں کردا دسدا ہاں اوسے دی توفیق، فضل، عطا، دین، تے میرے نال اوس اوچی شان والے دی سَچی، سُچی، نتھری، تے پاکیزہ محبت تے شفقت دا صدقہ اے۔ اک گل یاد رکھنی چاہی دی اے کہ او زندگی موت دا خالق اے نالے اپنے توں علاوہ ہر مخلوق دا خالق اے۔ جنہوں او جو کج وی اودھی مرضی ہووے دے سکدا اے تے جدوں او دے دیندا اے تے او طاقت، قدرت، سکت، حوصلہ، برداشت اوس بندے اندر آجاندی اے۔ تے جدوں او مالک حقیقی اوس طاقت نوں واپس لینا چاوے لے سکدا اے۔

بابائے پنجابی فقیر محمد فقیر ہوریں 1900ء وچ پیدا ہوئے۔ گجرانوالہ دے وسنیک سن۔ اینہاں سن 1914ء وچ استاد ابراھیم عادل دی شاگردی کیتی۔ والد دی وفات اوتے مرثیہ لکھ کے شاعری دا مڈھ بدھا۔ میڈیکل کالج وچ اک کورس کر کے ڈٓاکٹری دکان وی کردے رئے تے ایسے پاروں ڈاکٹر وی کہلوائے۔ اینا نے نظم تے نثر وچ پنجابی ادب نوں ودھیرا کج دتا اے۔ اینا دی شاعری اسلامی سوچ نال بھری ہوئی اے۔ 1924ء وچ صدائے فقیر شائع ہوئی۔ پاکستان بنن مغروں اینا نے رسالہ پنجابی جاری کیتا۔ پنجابی ادبی اکیڈمی ولوں بہت سارا پرانا پنجابی ادب ایڈٹ کرکے چھاپیا۔ پنجابی زبان تے ادب نوں نویاں لیہاں تے ٹورن والے اگو رباعی لکھن وچ اونہاں نوں خاص مہارت حاصل سی۔ پنجابی تنقید وچ مہک دے پھل نوں اک نویکلی اہمیت حاصل اے۔ او پنجابی شعر تے ادب دے انمول موتی سن۔ پنجابی زبان رہندی دنیا تیکر اونہاں دی احسان مند رہے گی۔ سن 1974 ء نوں وفات گجرانوالہ وچ ہوئی۔ 
اے ساریاں گلاں، محترم جناب اسلم رانا صاحب، مدیر شعبہ پنجابی، پنجاب یونیورسٹی دی کتاب ’’چونواں پنجابی ادب‘‘،جیہڑی نوید احمد نے منظور پریس توں چھپوا کے تاج بک ڈپو، لاھور ولوں شائع کیتی، اودھے صفحہ جات 161 تا 163
 توں لیاں گیاں نیں۔
ویکیپیڈیا دا ساڈے دور وچ جناں وی شکریہ ادا کیتا جاوے گھٹ اے۔ ایس ادارے نیں جیہڑی معلومات وی اینوں جتھوں وی لبھی اکٹھی کرکے ساڈے سامنے انٹرنیٹ دے ذریعہ رکھ دتی اے کہ لو بھئی آپے ای ویکھ لو، سن لو، محسوس کر لو تے وادے گھاٹے دا اپنی اپنی رب دے سامنے محاسبت کروالو۔ 

میرا دل کردا اے کہ ویکیپیڈیا دی اک اجیہی خدمت وی تہاڈے سامنے رکھ دیواں متے کوئی آکھے کہ ویکیپیڈیا دی کوئی دس کیوں نئیں دسی۔ lلہذا ویکیپیڈیا توں وی کج مواد ایس مضمون دا حصہ بنایا گیا اے

English Abstract: This paper deals with Baba-e-Punjabi Dr. Faqir Muhammad Faqir's musaddas titled "beetay waylay dee yaad" which he read at annual function of Anjuman Himayat Islam before partition of sub-continent. The paper provides introduction of the author in Punjabi language obtained from various online sources. Some other poems, ghazals and other poetry of the Baba-e-Punjabi is also mentioned in it for reference purposes. 

The musaddas is written in Punjabi. Its English translation will help a wider readership of his message to Muslim about their glorious past. 

